
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

2012 թվականի N -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2007 ԹՎԱԿԱՆԻ ՓԵՏՐՎԱՐԻ 15-Ի N 344-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆՎԱՐԻ 22-Ի N 32-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2007 թվականի փետրվարի 15-ի «Հայաստանի Հանրապետությունում ընդհանուր օգտագործման տրանսպորտային միջոցների պարտադիր տեխնիկական զննության անցկացման կարգը հաստատելու մասին» N 344-Ն որոշման և որոշման հավելվածի (այսուհետ՝ հավելված) վերնագրերում ու  1-ին կետերում «ԶՆՆՈՒԹՅԱՆ ԱՆՑԿԱՑՄԱՆ» բառերից հետո լրացնել «ԵՎ ԴԵՂԻՆ ՀԻՄՆԱԳՈՒՅՆԻ ՀԱՄԱՐԱՆԻՇՆԵՐԻ ՀԱՏԿԱՑՄԱՆ» բառերը:

2.Հավելվածը լրացնել նոր 7-րդ գլխով հետևյալ բովանդակությամբ.

        «VII. ԴԵՂԻՆ ՀԻՄՆԱԳՈՒՅՆԻ ՀԱՄԱՐԱՆԻՇՆԵՐԻ ՀԱՏԿԱՑՄԱՆ ԿԱՐԳԸ



29. Ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ իրականացնող կազմակերպությունների տրանսպորտային միջոցներին դեղին հիմնագույնի համարանիշեր հատկացնելու համար տրանսպորտային միջոցի սեփականատերը կամ նրա կողմից լիազորված անձը, իսկ վարձակալության դեպքում՝ նաև վարձակալը  ճանապարհային ոստիկանության ստորաբաժանումներ է ներկայացնում`


         1) դիմում,


        2) համապատասխան մրցութային հանձնաժողովի կողմից տրված տեղեկանքը, 


        3) տրանսպորտային միջոցի գրանցման վկայագիրը (տեխնիկական անձնագիրը),

    
4) համարանիշեր տալու և գրանցման գործողություն կատարելու համար պետական տուրքերի վճարման անդորրագրերը,



30. Դեղին հիմնագույնի համարանիշերը տրվում են սույն կարգի 29-րդ կետով սահմանված փաստաթղթերը ճանապարհային ոստիկանության ստորաբաժանում ներկայացվելուց հետո` 5-օրյա ժամկետում,



31. Տրանսպորտային միջոցի անձնագրային տվյալների անհամապատասխանության դեպքում տրանսպորտային միջոցին դեղին հիմնագույնի համարանիշեր չեն տրվում, որի մասին 2-օրյա ժամկետում տեղեկացվում է մրցութային հանձնաժողովին` նշելով համարանիշերը չտալու պատճառները:


32. Սույն կարգի 29-րդ կետով պահանջվող փաստաթղթերի առկայության դեպքում ճանապարհային ոստիկանության ստորաբաժանման կողմից ի պահ են վերցվում տրանսպորտային միջոցի նախկին համարանիշերը, իսկ փոխարենը հատկացվում են դեղին հիմնագույնի համարանիշեր ու ժամանակավոր գրանցման կտրոն` կանոնավոր ուղևորափոխադրումներ իրականացնելու համար` համապատասխան մրցութային հանձնաժողովի կողմից տրված տեղեկանքում նշված ժամկետով:


33. Եթե կազմակերպության տրանսպորտային միջոցներից որևէ մեկի շահագործումը կանոնավոր ուղևորափոխադրումներում դադարեցվում է, ապա կազմակերպության հետ պայմանագիր կնքած լիազոր մարմինը դրա մասին եռօրյա ժամկետում տեղեկացնում է ճանապարհային ոստիկանության` վերջինիս կողմից այդ տրանսպորտային միջոցի դեղին հիմնագույնի համարանիշերը և ժամանակավոր գրանցման կտրոնը նախկին համարանիշերով փոխարինելու համար:


34. Երթուղին սպասարկելու ժամկետը լրանալու, կազմակերպության գործունեությունը դադարեցվելու կամ վաղաժամկետ այդ իրավունքից զրկվելու դեպքում տվյալ տրանսպորտային միջոցի սեփականատերը կամ նրա կողմից լիազորված անձը դեղին հիմնագույնի համարանիշերն ու ժամանակավոր գրանցման կտրոնը ներկայացնում է ճանապարհային ոստիկանության ստորաբաժանում` տրանսպորտային միջոցի նախկին համարանիշերի հետ փոխանակելու համար։ Վերադարձված դեղին հիմնագույնի համարանիշն ու ժամանակավոր գրանցման կտրոնը ճանապարհային ոստիկանության ստորաբաժանման կողմից նույն օրվա ընթացքում փոխարինվում են նախկին համարանիշով` համապատասխան մրցութային հանձնաժողովի կողմից տրված տեղեկատվության հիման վրա:


35. Դեղին հիմնագույնի համարանիշերով տրանսպորտային միջոցներն ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ իրականացնելու իրավունք ունեցող անձանց օտարվելու կամ ֆինանսական վարձակալության (լիզինգի) պայմանագրով վարձակալության տրամադրվելու դեպքում տրանսպորտային միջոցի հետ, նախկին սեփականատիրոջ համաձայնությամբ, նոր սեփականատիրոջը կամ վարձակալին են անցնում նաև դրանց համար տրված դեղին հիմնագույնի համարանիշերը, որի մասին ճանապարհային ոստիկանության տվյալ ստորաբաժանման կողմից կատարվում է համապատասխան գրառում:»:


3. Հավելվածի N 1 ցանկի 4-րդ կետը ուժը կորցրած ճանաչել:
4 Ուժը կորցրած ճանաչել Հայաստանի Հանրապետության կառավարության 2004 թվականի հունվարի 22-ի «Ընդհանուր օգտագործման ավտոմոբիլային տրանսպորտով կանոնավոր ուղևորափոխադրուներ իրականացնող կազմակերպությունների տրանսպորտային միջոցների պետական տեխնիկական զննության անցկացման և դրանց դեղին հիմնագույնի համարանիշերի հատկացման կարգը հաստատելու մասին» N 32-Ն որոշումը:



5. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվանից:
ՀԻՄՆԱՎՈՐՈՒՄ
Հայաստանի Հանրապետության կառավարության   2007 թվականի փետրվարի 15-ի № 344-Ն որոշման մեջ փոփոխություն և լրացումներ կատարելու Հայաստանի և Հանրապետության կառավարության   Հայաստանի Հանրապետության կառավարության   2004 թվականի հունվարի 22-ի № 32-Ն  որոշումն ուժը կորցրած ճանաչելու մասին որոշման նախագծի

1. Իրավական ակտի անհրաժեշտությունը (նպատակը). 

«Հայաստանի Հանրապետության կառավարության 2007 թվականի  փետրվարի 15-ի  №344-Ն որոշման մեջ փոփոխություն և լրացումներ կատարելու և Հայաստանի Հանրապետության կառավարության 2004 թվականի  հունվարի 22-ի  №32-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է տրանսպորտի ոլորտը կարգավորող իրավական ակտերը առավել պարզեցնելու,  նույն խնդրի վերաբերյալ տարբեր իրավական ակտերում տարընթերցումները բացառելու,  նույն խնդրին առընչվող իրավական ակտերի քանակը հնարավորինս նվազեցնելու   ՀՀ կառավարության պահանջով:
2. Ընթացիկ իրավիճակը և խնդիրները. 

Ներկայումս Հայաստանի Հանրապետությունում ընդհանուր օգտագործման տրանսպորտային միջոցների պարտադիր  տեխնիկական զննության անցկացման կարգը հաստատված է   Հայաստանի Հանրապետության կառավարության 2007 թվականի  փետրվարի 15-ի  №344-Ն որոշմամբ, սակայն որոշմամբ հաստատված կարգում բացակայում են Ճանապարհային երթևեկության անվտանգության ապահովման մասին ՀՀ օրենքի 15-րդ հոդվածում ներառված տրանսպորտային միջոցների պարտադիր տեխնիկական զննության պարբերականությանը վերաբերվող դրույթները, փոխարենը դրանք ներառված են Հայաստանի Հանրապետության կառավարության 2004 թվականի  հունվարի 22-ի  №32-Ն որոշմամբ հաստատված կարգում, որտեղ ներառված են նաև դրույթներ ընդհանուր օգտագործման տրանսպորտային միջոցների դեղին հիմնագույնի համարանիշների տրամադրման կարգի վերաբերյալ,  նշված դրույթները առկա են նաև Հայաստանի Հանրապետության կառավարության 2001 թվականի  օգոստոսի 16-ի  №762-Ն և Հայաստանի Հանրապետության կառավարության 2007 թվականի  մարտի 22-ի  №655-Ն որոշմամբ հաստատված    կարգերում, որը կարող է հանգեցնել իրականացման կարգերի  տարընթերցման:

    
3. Տվյալ բնագավառում իրականացվող քաղաքականությունը. 

Հայաստանի Հանրապետության կառավարությունը որդեգրել է իրավական ակտերի քանակի նվազեցման, բնակչությանը և տնտեսվարողներին  դրանք առավել հասկանալի և պարզ ներկայացնելու, տարբեր իրավական ակտերում նույն խնդրի կարգավորման հարցերը չկրկնելու, դրանցում նույն խնդրի վերաբերյալ իրարամերժ դրույթների ներառումից խուսափելու ռազմավարություն:  Որոշման նախագծով առաջարկվում է պարզեցնել ընդհանուր օգտագործման տրանսպորտային միջոցների  պարտադիր տեխնիկական  զննության ոլորտը կարգավորող իրավական դաշտը,   նվազեցնել իրավական ակտերի քանակը, տեխնիկական զննության անցկացման վերաբերյալ դրույթները ներառել կորկրետ տեխնիկական զննությունը կարգավորող իրավական ակտում (Հայաստանի Հանրապետության կառավարության 2007 թվականի  փետրվարի 15-ի  №344-Ն որոշում), իսկ ընդհանուր օգտագործման տրանսպորտային միջոցներին դեղին հիմնագույնի համարանիշների տրամադրման խնդրի կարգավորման  հարցում առաջնորդվել Հայաստանի Հանրապետության կառավարության 2001 թվականի  օգոստոսի 16-ի  №762-Ն և Հայաստանի Հանրապետության կառավարության 2007 թվականի  մարտի 22-ի  №655-Ն որոշումներով հաստատված կարգերի դրույթներով: 

4. Կարգավորման նպատակը և բնույթը
Ինչպես վերևում է նշվել նախագծի նպատակը  ոլորտը կարգավորող կանոնակարգերի քանակի նվազեցումը և պարզեցումն է ու տարբեր իրավական ակտերում նույն գործառույթը կարգավորող դրույթների կրկնության բացառումը: 
5.Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակել է ՀՀ տրանսպորտի և կապի նախարարության աշխատակազմի տրանսպորտի վարչությունը:

6. Ակնկալվող արդյունքը. 

Որոշման նախագծի ընդունման դեպքում ակնկալվում է Հայաստանի Հանրապետությունում  հնարավորինս պարզեցնել տրանսպորտի ոլորտը կարգավորող իրավական ակտերում ներկայացված դրույթները և նվազեցնել ոլորտը կարգավորող իրավական ակտերի քանակը:
                                                        Տ Ե Ղ Ե Կ Ա Ն Ք
Հայաստանի Հանրապետության կառավարության   2007 թվականի փետրվարի 15-ի № 344-Ն որոշման մեջ փոփոխություն և լրացումներ կատարելու Հայաստանի և Հանրապետության կառավարության   Հայաստանի Հանրապետության կառավարության   2004 թվականի հունվարի 22-ի № 32-Ն  որոշումն ուժը կորցրած ճանաչելու մասին որոշման նախագծի

ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

1.Այլ իրավական ակտերում փոփոխությունների և (կամ) լրացումների անհրաժեշտությունը.

Հայաստանի Հանրապետության կառավարության    Հայաստանի Հանրապետության կառավարության   2004 թվականի հունվարի 22-ի № 32-Ն  որոշումն ուժը կորցրած ճանաչելու և Հայաստանի Հանրապետության կառավարության   2007 թվականի փետրվարի 15-ի № 344-Ն որոշման մեջ փոփոխություն և լրացումներ կատարելու մասին որոշման նախագծի ընդունման կապակցությամբ անհրաժեշտ է ուժը կորցրած ճանաչել Հայաստանի Հանրապետության վարչապետի 2012թվականի օգոստոսի 16-ի №783-Ա որոշումը: 
    2. Միջազգային պայմանագրերով ստանձնած պարտավորությունների հետ համապատասխանությունը. 


Որոշման նախագծը Հայաստանի Հանրապետության կողմից կնքված  միջազգային պայմանագրերին չի հակասում:
3. Այլ տեղեկություններ. 

 Չկան:
                                                    Տ Ե Ղ Ե Կ Ա Ն Ք
Հայաստանի Հանրապետության կառավարության   2007 թվականի փետրվարի 15-ի № 344-Ն որոշման մեջ փոփոխություն և լրացումներ կատարելու Հայաստանի և Հանրապետության կառավարության   Հայաստանի Հանրապետության կառավարության   2004 թվականի հունվարի 22-ի № 32-Ն  որոշումն ուժը կորցրած ճանաչելու մասին որոշման նախագծի

նախագծմանը և քննարկմանը հասարակության մասնակցության մասին
1. Հասարակությանը նախագծի վերաբերյալ իրազեկումը. 

Նախագիծը կտեղադրվի համացանցում՝ ՀՀ տրանսպորտի և կապի նախարարության www.mtc.am կայքում:

    2. Հասարակության մասնակցությունը նախագծմանը և/կամ քննարկումներին. 

Նախագծի վերաբերյալ հասարակական քննարկումներ չեն իրականացվել:

Տ Ե Ղ Ե Կ Ա Ն Ք
Հայաստանի Հանրապետության կառավարության   2007 թվականի փետրվարի 15-ի № 344-Ն որոշման մեջ փոփոխություն և լրացումներ կատարելու Հայաստանի և Հանրապետության կառավարության   Հայաստանի Հանրապետության կառավարության   2004 թվականի հունվարի 22-ի № 32-Ն  որոշումն ուժը կորցրած ճանաչելու մասին որոշման նախագիծը ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	n +1 
	n +2 
	n +3 

	
	Ըստ n-րդ տարվա պետական բյուջեի  
	փոխությունը n-րդ տարվա պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	Նախագծի ընդունման կապակցությամբ պետական բյուջեի և տեղական ինքնակառավարման մարմինների եկամուտների էական ավելացում կամ նվազեցում չի նախատեսվում: 



	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	


Ա Մ Փ Ո Փ - Տ Ե Ղ Ե Կ Ա ՆՔ
Հայաստանի Հանրապետության կառավարության «Հայաստանի Հանրապետության կառավարության 2004 թվականի հունվարի 22-ի № 32-Ն որոշումն ուժը կորցրած ճանաչելու և Հայաստանի Հանրապետության կառավարության 2007 թվականի № 344-Նորոշման  մեջ փոփոխություն և լրացումներ կատարելու մասին» որոշումների նախագծերի վերաբերյալ
	Առարկություն, առաջարկության հեղինակը /առարկության ստացման ամսաթիվը/
	Առարկություն, առաջարկության բովանդակությունը
	Եզրակացություն
	Փոփոխություններ

	ՀՀ ֆինանսների նախարարություն        09.08.2012    
N 3/4.5-3/10426-12
	Հայաստանի Հանրապետության կառավարության «Հայաստանի Հանրապետության կառավարության 2004 թվականի հունվարի 22-ի N 32-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ` Նախագիծ) վերաբերյալ հայտնում ենք, որ անհրաժեշտ է Նախագծով սահմանել նաև մեկ մարդատար տաքսի-ավտոմոբիլով ուղևորափոխադրումներ իրականացնող անհատ ձեռնարկատերերին պատկանող մարդատար-տաքսի ավտոմոբիլների տեխնիկական զննություն անցկացնելու պարբերականությունը տարեկան կտրվածքով:
	Չի ընդունվել, քանի որ «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 15-րդ հոդվածի «գ» կետի համաձայն` տրանսպորտային միջոցները, այդ թվում` մեկ մարդատար տաքսի-ավտոմոբիլով ուղևորափոխադրումներ իրականացնող անհատ ձեռնարկատերերին պատկանող մարդատար-տաքսի ավտոմոբիլները, տեխնիկական զննություն են անցնում, դրանց թողարկման տարվան հաջորդող հինգերորդ տարվանից սկսած յուրաքանչյուր տարին մեկ անգամ:
	

	ՀՀ Էկոնոմիկայի նախարարություն

14.08.2012թ.
 N 01/20.1/4110-12
	Հայաստանի Հանրապետության կառավարության 2004 թվականի հունվարի 22-ի N 32-Ն որոշմամբ սահմանված ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ իրականացնող կազմակերպությունների տրանսպորտային միջոցների պետական տեխնիկական զննության անցկացման կարգի դրույթները ըստ էության համընկնում են Հայաստանի Հանրապետության կառավարության 2007 թվականի փետրվարի 15-ի N 334-Ն որոշմամբ հաստատված Հայաստանի Հանրապետությունում ընդհանուր օգտագործման տրանսպորտային միջոցների պարտադիր տեխնիկական զննության անցկացման կարգի դրույթներին: 

Հաշվի առնելով վերոգրյալը և այն հանգամանքը, որ ՀՀ կառավարությունը որդեգրել է ՀՀ-ում կարգավորող նորմատիվ իրավական ակտերի վերանայման արդյունքում վերջիններիս կրճատմանը, ինչպես նաև հստակեցմանն ու պարզեցմանն ուղղված քաղաքականությունը, ինչպես նաև նույն կարգավորումները տարբեր իրավական ակտերում սահմանելու ոչ նպատակահարմարությունը` լրացուցիչ վարչարարության առաջացման պատճառով, առաջարկում ենք ուժը կորցրած ճանաչել Հայաստանի Հանրապետության կառավարության 2004 թվականի հունվարի 22-ի N 32-Ն որոշումը, իսկ ընդհանուր օգտագործման ավտոմոբիլային տրանսպորտով կանոնավոր ուղևորափոխադրումներ իրականացնող կազմակերպությունների տրանսպորտային միջոցներին դեղին հիմնագույնի համարանիշերի հատկացման կարգի դրույթներն սահմանել Հայաստանի Հանրապետության կառավարության 2007 թվականի փետրվարի 15-ի N 334-Ն որոշմամբ:
	Ընդունվել է 

	

	ՀՀ ԿԱ Պետական եկամուտների կոմիտե

15.08.2012թ. 

N 02/3-1/8593-12
	«Հայաստանի Հանրապետության կառավարության 2004 թվականի հունվարի 22-ի N 32-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության  կառավարության որոշման  նախագծի վերաբերյալ հայտնում եմ, որ նախագծի 1-ին կետի 1-ին ենթակետով առաջարկվող փոփոխությունն անհրաժեշտ է վերախմբագրել՝ կոնկրետ նշելով ՀՀ կառավարության 22.01.2004թ. N 32-Ն որոշման այն կետերը, որոնցում առաջարկվում է «պետական» բառը փոխարինել «պարտադիր» բառով, հակառակ դեպքում, որոշմամբ հաստատված կարգի 6-րդ կետում խնդիրներ կառաջանան «պետական տուրք» արտահայտության առումով: 


	Ընդունվել է
	

	ՀՀ ԿԱ ՀՀ ոստիկանություն

20.08.2012թ.

N 35/1283
	«Հայաստանի Հանրապետության կառավարության 2004 թվականի հունվարի 22-ի թիվ 32-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և առարկություններ չկան:
	
	

	ՀՀ արդարադատության նախարարություն 31.08.2012թ. 
N 01/5433-12
	1.  Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
     3.  Նախագծում իրավական այլ ակտերի նորմերի անհարկի կրկնություններ առկա չեն: 
     4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:
 

     5.  Նախագծում անհրաժեշտ բոլոր հարցերը կարգավորված են: 

     6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝
          1) նախագծի 1-ին կետի 1-ին ենթակետում կատարվող փոփոխության կապակցությամբ հայատնում ենք, որ Հայաստանի Հանրապետության կառավարության 2004 թվականի հունվարի 22-ի թիվ 32-Ն որոշմամբ հաստատված կարգի 3-րդ կետում նախատեսվող փոփոխության արդյունքում հիշյալ ենթակետի դրույթները բովանդակային առումով չեն ընկալվում, ուստի՝ վերջիններս անհրաժեշտ է վերանայել՝ հիմք ընդունելով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:  

8.   Ելնելով «Իրավական ակտերի մասին» Հայաստանի Հանրապետության օրենքի 45-րդ հոդվածի 1-ին մասի պահանջներից՝ առաջարկում ենք Հայաստանի Հանրապետության կառավարության 2004 թվականի հունվարի 22-ի թիվ 32-Ն և   Հայաստանի Հանրապետության կառավարության 2007 թվականի փետրվարի 15-ի թիվ 334-Ն որոշումները միավորել և նշված որոշումներով կարգավորվող հարաբերությունները նախատեսել մեկ իրավական ակտով: 

Սույն առաջարկությունը բխում է նաև ՀՀ-ում կարգավորող նորմատիվ իրավական ակտերի վերանայման արդյունքում վերջիններիս կրճատման, ինչպես նաև հստակեցմանն ու պարզեցմանն ուղղված ՀՀ կառավարության որդեգրած քաղաքականությունից: 

9.  Նախագիծն անհրաժեշտ է համապատասխանեցնել սույն եզրակացության 7-րդ և 8-րդ կետերում նշված պահանջներին:
	Ընդունվել է

Ընդունվել է 

	


